


Begiak zabalik jaio zen, begi bizi eta geldiezinekin. Ahoa etengabe mugitzen zuen, 
amaren bularralde epel eta seguruaren erosotasun bila.

Berehala antzeman zuten guztiek haizearen indarra urakan neskatilaren biriketan. 
Izugarrizko indarrez egiten zuen negar. Eta irribarre ere antzeko bizitasunez egiten zuen.

Neskatila goiz ekaiztsu batean jaio zen. Ama 
erdiminez oihuka ari zen bitartean, inguruko 
mundua trumoi eta haize zalaparta etengabean 
ari zen. Zalapartarik handienean etorri zen 
mundura urakan neskatila.



Urakan neskatila nabarmendu egiten zen beti. Titia hartu 
ondoren, beti gogo handiz hartu ere, aurpegia esnez zipriztinduta 
amaitzen zuen.

Lau oinean ibiltzen hasi zenean, denak hasi ziren: ahal duenak 
bere burua salba dezala!

Igarotzen zen lekutik dena apurtzen zuenez, gurasoak 
malabaristen gisa zihoazen, dena salbatu nahian, urakan 
neskatila ere tartean.

Ibiltzen hasi zenean, gurasoek erabaki zuten 
bigungarriak jartzea etxe guztian: zoruan, sabaian, 
hormetan… 

Urakan neskatila zoriontsu zebilen etxean barrena 
jauzika, jiraka eta itzulipurdika.




